
INKLYUZIV TA’LIM 
TEXNOLOGIYALARI

Fayzullayeva Shoira Shorahmatovna
Toshkent shahar Chilonzor tumani 322-KTIMTT defektologi

Annotatsiya: Maqolada alohida ta’lim olish ehtiyojlari bo‘lgan bolalarni o‘qitish texnologiyalari, inklyuziv ta’lim amaliyotida 
samarali qo‘llanilishi mumkin bo‘lgan texnologiyalar, shuningdek tashkiliy va pedagogik texnologiyalar yoritib berilgan.

Kalit so‘zlar: texnologiya, individual yondashuv, tamoyil, tashkiliy texnologiya, pedagogik texnologiya, korreksiyalash 
texnologiyalari, individuallashtirish, korreksiya.
Abstract: The article examines teaching technologies for children with special educational needs, as well as technologies 
that can be effectively applied in inclusive education practice. Particular attention is given to organizational and pedago­
gical technologies aimed at ensuring an individual approach and providing corrective support for learners.

Key words: technology, individual approach, principle, organizational technology, pedagogical technology, corrective 
technologies, individualization, correction.
Аннотация: В статье рассматриваются технологии обучения детей с особыми образовательными потребностями, 
а также технологии, которые могут эффективно применяться в практике инклюзивного образования. Освещаются 
организационные и педагогические технологии, направленные на обеспечение индивидуального подхода и кор­
рекционной поддержки обучающихся.

Ключевые слова: технология, индивидуальный подход, принцип, организационная технология, педагогическая 
технология, коррекционные технологии, индивидуализация, коррекция.

KIRISH
Inklyuziv ta’lim texnologiyasini inklyuziv ta’lim tizimining tarkibiy qismi sifatida alohida ta’lim ehtiyojlari 

bo‘lgan bolalarning o‘z tengdoshlari bilan bir guruhda ta’lim olishining didaktik jarayonlari, vositalari va tash­
kiliy shakllarining o‘zaro bog‘liqligi sifatida talqin etish mumkin. Inklyuziv ta’lim texnologiyasi ta’lim tizimining 
bir qismi bo‘lib, u “har xil bolalar”ni bir guruhda “qanday qilib samarali o‘qitish mumkin” degan savolga javob 
topishga xizmat qiladi. Inklyuziv ta’lim texnologiyasining g‘oyaviy asosini inklyuziv ta’lim tamoyillari tashkil etadi, 
unga muvofiq har bir inson o‘ylash va his qilish qobiliyatiga ega bo‘lib, barcha ta’lim oluvchilar uchun yutuq 
ularning nimanidir qila olishida namoyon bo‘ladi. Shuningdek, alohida ehtiyojlari bo‘lgan bolalar ta’limiga doir 
Salamanka deklaratsiyasida har bir bola o‘ziga xos xususiyatlari, qiziqishlari, imkoniyatlari va ta’lim ehtiyojlariga 
ega ekanligi, umumta’lim tashkilotlari esa birinchi navbatda mazkur ehtiyojlarni qondirish maqsadida pedagogik 
metodlar asosida bolalar uchun tegishli shart-sharoitlarni yaratib berishlari lozimligi qayd etilgan.

Inklyuziv ta’limning asosiy g‘oyalarini yorituvchi ushbu holatlarga ko‘ra barcha bolalar ta’lim olishga turlicha 
ehtiyojlari mavjud bo‘lgan individumlardir, ya’ni ular boshqa insonlar muhitida alohida shaxs sifatida namoyon 
bo‘ladi, shu sababli ularga ta’lim berishda shunday yondashuv talab etiladiki, mazkur yondashuv ta’limdagi turli 
ehtiyojlarni qondirishi hamda moslashuvchan bo‘lishi zarur.

MAVZUGA OID ADABIYOTLAR SHARHI 
Pedagogik texnologiyalar orasidan inklyuziv ta’lim amaliyotida samarali qo‘llanilishi mumkin bo‘lgan 

texnologiyalarni ajratib ko‘rsatish mumkin. Mazkur texnologiyalarni ta’lim olishga turlicha ehtiyojlari bo‘lgan 
bolalarning o‘z tengdoshlari bilan birgalikdagi ta’limini tashkil etishdagi vazifalar va rollarga muvofiq tasniflash 
mumkin, jumladan birgalikdagi ta’lim-tarbiya jarayonida turli kompetensiyalarni o‘zlashtirishga qaratilgan diffe­
rensial ta’lim texnologiyalari va ta’lim jarayonini individuallashtirish texnologiyalari, ta’lim jarayonida bolalarda 

yuzaga keladigan ta’lim va xulq-atvor qiyinchiliklarini korreksiyalovchi texnologiyalar, ijtimoiy (hayotiy) kompe­
tensiyalarni shakllantirishga qaratilgan texnologiyalar hamda inklyuziv yondashuv asosida erishilgan yutuqlarni 
baholash texnologiyalari.

Ta’limni darajali differensiallash texnologiyasi bolalar tomonidan dastur mazmunini o‘zlashtirish darajasi 
bilan bog‘liq bo‘lib, mazkur texnologiyada bilish faoliyatini boshqarish kichik guruhlar kesimida amalga oshiriladi 
va har bir tarbiyalanuvchining individual imkoniyatlari hamda qobiliyatlari darajasida ta’limni tashkil etishga 
qaratiladi, natijada pedagogda alohida ta’lim olishga ehtiyoji bo‘lgan bolalar bilan yanada samarali ishlash 
imkoniyatlari yuzaga keladi.

TADQIQOT METODOLOGIYASI
Mazkur tadqiqotda inklyuziv ta’lim texnologiyalarining mazmuni, amaliy ahamiyati va samaradorligini 

aniqlash maqsadida kompleks metodologik yondashuv qo‘llanildi. Tadqiqot jarayonida ilmiy-pedagogik adabi­
yotlar va normativ-huquqiy hujjatlarni tahlil qilish metodi asosida inklyuziv ta’limga oid zamonaviy konsep­
siyalar o‘rganildi. Kuzatish va tahlil metodlari yordamida inklyuziv ta’lim sharoitida alohida ta’lim ehtiyojlari 
bo‘lgan bolalar bilan olib borilayotgan pedagogik jarayonlar baholandi. Taqqoslash metodi orqali turli peda­
gogik texnologiyalarning inklyuziv ta’limdagi samaradorligi aniqlanib, ularning afzallik va cheklovlari belgilandi. 
Shuningdek, umumlashtirish va tizimlashtirish metodlari yordamida tadqiqot natijalari asosida xulosalar ishlab 
chiqildi.

TAHLIL VA NATIJALAR
Inklyuziv ta’limda o‘qitish texnologiyalari deganda, istisnosiz barcha bolalar uchun sifatli va qulay ta’lim 

olish sharoitlarini yaratishga xizmat qiluvchi texnologiyalar tushuniladi. Inklyuziv texnologiyalarning tashkiliy 
va pedagogik guruhlari mavjud bo‘lib, tashkiliy texnologiyalar inklyuziv jarayonni tashkil etish bosqichlari bilan 
bog‘liq holda loyihalash va dasturlash texnologiyalarini, pedagoglar va mutaxassislar o‘rtasidagi o‘zaro hamkor­
likdagi faoliyat texnologiyalarini hamda moslashtirilgan va qulay muhitni tashkil etish texnologiyalarini qamrab 
oladi. Inklyuziv ta’limning muhim g‘oyasi ta’lim jarayoni ishtirokchilarining ta’lim olishga bo‘lgan ehtiyojlari va 
imkoniyatlarini e’tiborga olgan holda ta’limiy shart-sharoitlarni doimiy monitoring qilishdan iborat bo‘lib, ta’lim 
jarayonida bolalar duch kelayotgan to‘siqlar aniqlanganda uning ishtirokchilari samarali ta’lim shart-sharoitlarini 
ta’minlovchi o‘zgarishlarni loyihalashga kirishadilar.

Loyihalash va dasturlash inklyuziv ta’lim tamoyillarini amalga oshirishning zaruriy texnologiyalari hisobla­
nadi, ya’ni ta’lim jarayoni ishtirokchilari, jumladan maktabgacha ta’lim tashkiloti ma’muriyati, pedagoglar, 
mutaxassislar, bolalar va ota-onalar nafaqat dasturlar, metodikalar, texnologiyalar, didaktik hamda moddiy-
texnik ta’minotning foydalanuvchilari, balki ta’lim jarayonini va uni amalga oshirish shart-sharoitlarining faol 
loyihalovchilariga ham aylanadilar.

Funksional differensiatsiya texnologiyasi guruhda ma’lum vazifalarni taqsimlagan holda faoliyatni tashkil 
etishga qaratilib, har bir bola o‘ziga berilgan topshiriqni bajarish orqali umumiy natijaga o‘z hissasini qo‘shishini 
nazarda tutadi, bunda ta’limni o‘zlashtirishda muammolari bo‘lgan bolalarga yordamchi materiallardan foyda­
lanish imkoniyati yaratiladi, masalan, gap tuzish vazifasi berilganda bola oldindan tayyorlangan so‘z kartochka­
laridan foydalanib ularni kerakli tartibda joylashtirishi mumkin.

Guruhda faoliyatni tashkil etish bolaning imkoniyatlarini e’tiborga olgan holda uni mazkur faoliyatga to‘liq 
jalb etishga xizmat qiladi va bunday faoliyat samaradorligi “kim tezroq va yaxshiroq” tamoyiliga emas, balki 
o‘zaro kelishuv, o‘zaro yordam, qo‘llab-quvvatlash, birgalikda qabul qilingan qarorlar hamda vaziyatdan chiqish 
yo‘llarini ishlab chiqishdagi birdamlikka asoslanadi.

Ta’lim jarayonini individuallashtirish texnologiyalarida pedagog umumiy qoidalar va usullarga amal qilgan 
holda alohida ta’lim olish ehtiyoji bo‘lgan bolaning bilish faoliyati, xulq-atvori va kommunikativ jihatdan o‘ziga 
xosliklarini e’tiborga olishi lozim, chunki ko‘p hollarda bunday tarbiyalanuvchi topshiriqlarni o‘z imkoniyatiga 
mos jadallikda bajaradi, biroq mashg‘ulot doirasidagi mavzu mazmunini o‘zlashtirish sur’ati tengdoshlariga 
nisbatan past bo‘lishi mumkin. Individual sur’atda amalga oshiriladigan mustaqil ish ta’limni individuallashti­
rish uchun keng imkoniyat yaratadi, bunda individuallashtirish topshiriqlarning turlicha berilishida emas, balki 
ularning tarbiyalanuvchilarning individual xususiyatlariga mos ravishda o‘zgarishida namoyon bo‘ladi.

Ta’limni individuallashtirish ta’lim jarayonida bolaning subyektiv pozitsiyasini imkon qadar ro‘yobga chiqa­
rish uchun ta’limiy shart-sharoitlarni tashkil etishni anglatib, bolaning ta’limdan ko‘zlagan maqsad va vazi­
falarni anglashini, o‘quv materialini hamda ta’limiy vazifalarni hal etish shakl va metodlarini tanlash imkoniyatini 
nazarda tutadi, pedagog esa bolaning maqsadni belgilashi, vazifalarni shakllantirishi, ta’limiy vazifalarni hal 
etish usullarini aniqlashi va shaxsiy ta’limiy faoliyat natijalarini baholashi uchun zarur shart-sharoitlarni yaratadi.

Ta’lim jarayonida bolalarda yuzaga keladigan ta’limiy va xulq-atvor qiyinchiliklarini korreksiyalash texnologi­
yalari maxsus pedagogikaning logopedik, surdopedagogik va tiflopedagogik yo‘nalishlarini, neyropsixologik 
texnologiyalarni, eshitishida nuqsoni bo‘lgan bolalarda nutqiy eshituv idrokini hamda nutqiy muloqotni rivoj­
lantirishga qaratilgan psixologik-logopedik tizimlarni, shuningdek, xulq-atvorni tahlil etishga asoslangan ABA 
(Applied Behavior Analysis) texnologiyalarini o‘z ichiga oladi. Inklyuziv ta’limning muhim natijalaridan biri 
alohida ta’lim olish ehtiyoji bo‘lgan bolalarda ijtimoiy yoki hayotiy kompetensiyalarni, ya’ni o‘zaro hamkorlik, 
o‘zaro ko‘mak va produktiv faoliyat malakalarini shakllantirish hisoblanadi va bu jarayon ijtimoiy malakalarga 
to‘g‘ridan-to‘g‘ri o‘rgatish, taqlid asosida ijtimoiy malakalarni shakllantirish hamda guruhli va o‘yinli faoliyat 
shakllarini tashkil etish orqali amalga oshiriladi.

Ijtimoiy o‘yin texnologiyalari teatrlashtirilgan mashqlar va ta’limiy o‘yinlar asosida qurilib, ular bilish jarayon­
larini, harakatlar koordinatsiyasini rivojlantirish bilan bir qatorda bolalar o‘rtasida hamda pedagog bilan samarali 
o‘zaro hamkorlikni shakllantiradi.

XULOSA 
O‘yinli pedagogik texnologiyalar pedagogik jarayonni turli pedagogik o‘yinlar shaklida tashkil etish metod 

va usullarining keng majmuasini o‘z ichiga olib, alohida ta’lim olish ehtiyoji bo‘lgan bolalarni ta’limiy faoliyatga 
faol jalb etishda samarali vosita bo‘lib xizmat qiladi, inklyuziv yondashuv asosida esa nafaqat erishilgan nati­
jalar, balki ularni qo‘lga kiritish jarayoni ham integral, differensial va o‘z-o‘zini baholash shakllari orqali bahola­
nadi. Pedagog baholash jarayonida bolaning imkoniyatlarini, jismoniy va ruhiy holatini hamda hissiy muvozana­
tini saqlashni ta’minlovchi shakl va usullardan foydalanishi lozim bo‘lib, shu orqali ta’limda differensiallashgan 
va individual yondashuvlar izchil amalga oshiriladi.

Foydalanilgan adabiyotlar ro‘yxati:
1.	 Qodirova F. Imkoniyati cheklangan bolalarni o‘qitish, tarbiyalash va ijtimoiy hayotga tayyorlash. – Toshkent, 2019-y.
2.	 Mirziyoyeva Sh.Sh. va b. Maktabgacha ta’limda ta’lim jarayonini individuallashtirish: alohida ehtiyojli bolalar inklyuzi­

yasi. Metodik qo‘llanma. – T., 2020-y.
3.	 Hamidova M.U. Maxsus pedagogika. O‘quv qo‘llanma. – NIF MSH, T., 2020-y.
4.	 Arslanova M.M. Inklyuziv ta’lim. O‘quv qo‘llanma. – “GRAND KONDOR PRINT”, T., 2024-y.
5.	 Ismoilova D.R. Inklyuziv ta’lim sharoitida alohida ehtiyojli bolalar bilan ishlash metodikasi. O‘quv qo‘llanma. – Tosh­

kent, 2021-y.
6.	 Rahimov B.S. Maxsus ehtiyojli bolalar ta’limida pedagogik texnologiyalar. Monografiya. – Samarqand, 2022-y.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

